
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7t of November 2022.

/g2

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



Ajuume

Naga mizza jaawie Rengma haalaa amizaa kemechan kisii. Rengma wie ajui
kepapathaa kesa ajlit keni na ben; Njonkhwe nuo Nthenyi. Nzonkhwe lithuo
aghadsan wiena pie sshiikajen wie sansi ghodha. Nthenyi ji lithuo 2017 nteng
Government na sengya kemexhie yact dha no. ED/PLN/B-1/2017-18 Dated
21.11.2017. Tsaliena Dikha-lI nawaalla Dikha-V kecuo 2018 nteng na sengshu
ndha nuo Dikha — VI nawaalla Dikha — VIII kecuo watsa 2018 wie zhishu ben.
Leslishen kesashe haawie ghanye alesi kezhlithuna abvipamie xhangkugho
yun mamin keben kemexhie kepapa kesa kejon chiiya ben Naga Heritage li kh-
iketlin wietsl. Leslishen haa lithuo SCERT wie Alternative English methon wie-
na Centre State Policy (MIL) kenyie wiena kesi lesiishen haa sashe chi ben.

Hi Nthenyi (Rengma) Literature Board thu methon wiena Rengma palakechithu
tsite kiza keben wali thathuo, ithu jil khiketlin kemexhie haa chiikaketsi sapiel-
la Rengma (Nthenyi) shict pviigha Xhang ghaketiinthu miwie anyang kethang
sacllo kesa keshi kenien chiben.

Kesi kezhli Government yapie kecl wali thathuo anyi tstitelaa kemeshen key-
alie nuo kemeshen kemexhie pie kecllienuo saya. Tsimiwie, anyi hathuha ithu
shitpie ncilikie thathuo saya nkesa, ithu anuphanglaa mathu nkesingcha kesa
khishechi ben; Elo F. P Solo, Principal Secretary, Govt. of Nagaland, Education
Department, Director nuo Additional Director, SCERT, Nagaland, Kohima. mathu
na ithu shilpie kechi wie atukemezaa, kemetsaa nuo palakechi lenkedsttsung
apaan khikhi mekeya alenshaa pie xhang ghaketlinthu ghanye miwie chici dha.

Lestishen kisu sasheli kesa haa lekete nyien. Kule kewaa wie aghtiikecci kepapa
kesa kejonlaa medu, ciwie Madam Khriesenuo Solo, Research Associate, SCERT,
na kekaketsi sa, ccligwen cciika salla ghaanwha ghaangho nuo ithu keqapie
ghanye kesi kezhi lestishen haa sacen keya liena malaa cheno chiben.

Tslimiwie, Kezhliphieghiewa nuo Nthenyi (Rengma) Literature Board sechinyithu
tslitelaa nkesingcha sa ben. Mathu kekule kedhanmang tsiitelaa teshe nuo apitsi
ntsa salla keqaliepie ghanye kesi lesiishen zhlicen pie ghanye shicli pviigha xhang-
waa ketlinthu yalla ithu jil wiena kesi kezh( lenshaa piella keclliena tsiitelaa nkes-

ingcha sachi ben. %

(KEWACHU SEMY)
Chairman
(Rengma Nthenyi Literature Committee)
Headquarter: Chunlikha.



Hawie kebenthu

. Akwo nyang kepapa kesa - |l

. Matsu Kepapa kesa

. ljie Nagaland, Gghazin nuo
mizza kepapa

. Khaalaa cukie - Asa kediwa
nuo Kupogho

. Apamyie thsumeni kepapa
mphiketun

. Zakesi - Kiu meshennung
nanlo

. Kedekeviii acchantong/
aghaanthu - |

. Kedekeviiii acchantong
aghaanthu - Il

10. Keghaithu kekui







Lesson 1

Abben (51-100)

Ghanye kemelu kesie tan nan nuo Abben sengnuo gaghashon
tie che.

Denie, Mekween, Jjughaa, Daghaa, Cchanghaa.



Ithu abben kehesha nuo abben nyang chiuiya na (561-100).

A.Abben 51- 80 kecuo manyang wie zhuche.

B. Haa ccakhu ghaanche. Abben manyang zhuche.

C.Abben 81-100 kecuo manyang wie zhuche.

D. Abben khupie manyang tsui nceche:
82 Achindazanukeni
63 Achindughonukecheen
71 Achinduku
59 Denienukeni
90 Achindaghunukisi
88 Achindaghunukecheen
95 Achindazanudaza
52 Achindukunumangaa
73 Achindughonukecheen
64 Denienuduku

E. Abben kedi wa weina zhii ncciigghii seng nuo
kezzawa wie dugho.

Achindughonumangaa Achindaghuinuduku Achindukunutaza
Achindughonukeni Achindaza Achindukunudugho
Achindughonumezhi Achindaghunutaghu Achindukunuduku
Achindughonukisii Achindaghuinutaza Achindukunudaghu

Achindughonukecheen Achindaghiinudugho Meza




Lesson 2

Hie ipvushangthu, inyang na Adilo.

Ikhan akwonyang kepapa kesa khichuya na.

Ashoni
Atie Anyonkha
kenyen
Anyon kenyen Akhakhiin
Ahhakhiing Adeshi

Akonyan

/
Akwenzonzza 4(“,(

Akhu

Acciizonzza Ahhani




A.Akwosa nyang kepapa kesa zhupie da:




B. Akwo nyang haakhan haa khiche:




C. Npvushang bhayanuo akwosa kepapa chu keya
tsupie keccunienlie.

D. Maghanin (clues) pie ccuca kethien tsii ghaan
nuo akhoru bhadaghaa kebenpen thutsu pie
zhiiche.

1. lccui gghapilie mangaangaaben. Acc_ _ __zz_

2. Tsughena ixhaacuu sheen yatun. Ak _ _ __ _

3. lkween gghapilie mangaangaaben. Ak ___ _z__ zza
4. Hi atsathang mesitun. _y__

5. Tsa inyong ghaa wie ben. An__n___gh__

E. Ajul kebha mgu (box) wie akwo sa daghaa (10)
bhache.

F. Akwo sa kepapa kesa chiiya kesathu matsi
toonche nuo manyang zhuche.

AKIKIH/U/M|{U[H|G|G|H|U|Q|S
Y X|G|X|A|H|/H|A|K|H|U|N|G
HIB/M|A/K|IH|A|K|H|U[N|V|I|R
A[N|Y/O|N|A|H|H|A|K|H|U|N|G
S|Z|B|A|IP/KIT|S|DIL|{J|S|A|A
WHMK|Y OLAIQWIWIE|T|H|P
AIKIHIU/OIN|IA|A|S|I|D|F|H|J
AM|I|T|S|A|{N|ID|H|E|U|U|A|K
O|Y| V|IF|IRI[N|IO|Z|I|W|F|T|Y|B

LessonN 3

Matssi kepapa kesa

Amapi wie matssit mezhi naben. Tsathu na ; Lighi (spring),
Mezo (summer), Mahpighi (autumn), Bathsuu (winter).

1. Lighi tssuwie tsa aghanang yien tun.

A

Afhinghithu pviushu tun
Akhuopiethu asanko wie pieghie zeghie tun.




2. Mezo tssuiwie tsa aghani khang ntsawa nuo yien ntsawa.

Atsanthang na sie nuo aghaja na melute.
Anyi thu na adsu ji ntsa jju tun.




3. Mapighi tssuwie tsa aghanang mjien dogho tun.

Aghaanwathu matsi kemilie pie mmieman sa-a nuo qanca
shu tun.

14




4. Bathsuu wietsa aghanang see dogho tun.

Aghanang na melute nuo aghaja na sie tun.
Apen pahan wie aghula laa ca tln.




A.Toontsi haathu haa ghaanche. Ccakhu wie
toontsi kaghabun wie matssu kepapa kesa nyang
zhitie che.

B. Kekeghuiii haathu haa luoniing che.

1.

Mezo tssliwie ghaja ghanang tsa khaatie sa tun?

2. Lighi tssuwie aghaanwathu khaatie sa tun?
3.
4. Bathsuu wie ghaja ghanang tsa khaatie sa tun?

Khaatasha wie athinghithu pvuushu tun?

C. Matssu kepapa kesa wie no kenengwa kisu
toonche nuo aghuon pie nyenche.




D. Toontsi pie matssiu kepapa kesa kaghapilie che.
A B

1. .- Mapighi

2. Bathsuu
3. Mezo
4.

Lighi




E. Ccakhu wie ccuca keben Matssii kepapa kesa
toontsi kaghabun laa zhupha ajuu bben 20-30
(paragraph) kisusii zhuche.

1.




Lesson 4

ljie Nagaland,

SHONdHiTHU NUO MiezzatHuU

Chuyathsu ketunthu:
1. Khaatasha Nagaland Didhe saya nuo thotho na ma
jienphuon sa ben.
2. Keshondhi koshudugho thutsii chuya

Naga miezza nyang kepapa kesa koshudaghi nuo mathu
shondhi khaawa xhangtun khye chuya.

3.
4. Aghaawa, acciilawa, nieshuwa, niedowa njuu wiena tsu
chuya.

5.

Naga miezza kepa-a cukie chukaayie yamvuthi sayathsu.

Muhosha (December)
Dari 1st 1963 wie RAGALAD @
Nagaland Didhe saya. )
Ma jenshu jienphuon
na - niedowa na Assam,
nieshuwa na Myammar,
Aghaawa na Arunachal
Pradesh nuo Acculawa
na Manipur. .
Nagaland Didhe na {ff y

Shondhi  koshiidugho ok

ben; TsiikhantsaKohima, g@j‘\“g\,g 4
Dimapur, Peren, Wokha, ( \ﬁ\mg T
Zunheboto, Phek,| ?/;7
Kiphire, Mokokchung, SLK\/‘?J e -
Tuensang, Longleng, S et

Noklak, Chimoukedima,
Tseminyu, Niuland, | ™™

mmmmmmmm

Shamator nuo Mon. Kohima na Nagaland Gghazin.
Naga miezza kepapa kesa koshudaghu tsa Shondhi
koshiidugho kaghapun wie xhangben. Tsukhan tsa Angami,
Ao, Chakhesang, Chang, Khiamniungan, Kuki, Konyak,
Kachari, Lotha, Phom, Pochury, Rengma, Sumi, Sangtam,
Yimkhiung, Tikhir nuo Zeliang. Naga miezza kaghapuiinlaa
papajie ajuu, athsimeni, nuo kaxhangyiun na ben.

Nagaland ye kedi kesie na 16,579 sq. Kms. Amapi 2011 wie
Naga nyi na 19.79 lakh naben. Naga nyithu sichu zhuchi
yakesa lithuo 79.55% naben amapi 2011 wie tsa.

A.Haathu haa luonung che:

1. Nagaland khaatasha Didhe saya?

2. Thotho na Nagaland jienphuon sa ben - Aghaawa,

Accllawa, Nieshuwa nuo Nieduwa?
3. Shondhi thotho na njenshu jienphuon saben nuo -
Aghaawa, Acculawa, Nieshuwa nuo Nieduwa?

. Nagaland wie amiezza kepapa kesa khaajo na ben?
. Nagaland wie Shondhi koshudugho nyang zhuche.

b




B. Haathu haa pie kaghapilie che:

Shondhi

. Mokokchung

. Kohima

. Wokha

Zunheboto

Longleng

Kiphire

. Mon

. Tuensang

Dimapur

Peren

. Phek
Noklak

.Chimoukedima

. Shamator

. Tseminyu

Niuland

VTOZSrXC~IOMMOO®>

Miezza

i) Angami

ii) Ao

iii) Chakhesang mu Pochury
iv) Kachari mu Swoye kukre mutuko
v) Chang

vi) Khiamniungan

vii) Kuki

viii) Rengma

iX) Sumi

x) Zeliang

xi) Sangtam

xii) Yimkhiung

xiii)Konyak

xiv)Phom

xv) Lotha

xvi)Tikhir

C. Khishe (statement) haathuhaa kenaa nuo anh

(true) la nyien (false) khye msshuki (mark) che.

1. Nagaland wie shondhi (districts) koshidugho ben.

2. Dimapur na Nagaland Gghazin (capital).

3. Sangtam miezza thuna Tuensang nuo Kiphire shondhi
(district) wie muya (xhang) tun.

4. Tseminyu shondhi wie Rengma thuna ciwie xhangtiun

5. Didhe (state) jienphuo acula-a wa Nagaland senuo
muhgghu (bordering) keben watsiina Assam



D. Kaghacaan pen tsu zhupang che:
1. Nagaland ye kedi kesie na
2. Amapi 2011 wie Naga tsisi na
3. Amapi 2011 wie Naga nyi sichli zhuichui keyanyl na

E. Kekenaa kegule (Listening Activity)
Kessansiwa ya Naga miezza nyang tsute kistisiina-a
mesikhhali khighekhinaa (random) table wie zhuchi
kethien thutsi sichithsu. lestikezhu (students) thuna
kenaa nuo thowa miezza nyang kekhi zaya llakhye tsi
ghevui (circle) thsu.

Lotha Kuki
Phom Khiamniungan
Konyak Chang
Yimkhiung Kachari
Sangtam Tikhir
Zeliang Chakhesang
Sumi Ao
Rengma Angami
Pochury

F. Mataankule:
Amiezza kepawie mieshoo keni bhashi yanuo haathuhaa
chuyalo:
i) Mathu khaatieli khi tin “Nnyang thowanuo?”
Nuo
ii) “No kemexhie saben maa?”
(Mathu juir wiena)




LessonN 5

Asakediwa Nuo KupogHo

GEFELGEREIEH I ERATNT))

Chuyathsu ketunthu:

1. Chuyali kesa ghena sshuka tsi mesikhali sitie che.

2. Ajul kethughuuthu tsi chitieya nuo tsu thu tst khupie
kezhii nuo kekhi wie seng.

3. Macukie wie kegwaghanyan, keponsalie, ajuuchu nuo
Kupogho ma kemetsaa thu tsu chuya.

4. Macukie tsu khupie keccunienlie nuo kemecchanjiu
pie kecilie.

5. Lesu simvuthi kesa thu palaa cielaa khalasha cukie
kethughuu bhashi keya yun tsu sayathsu.

6. Pala cukie kekhi yun tsi sapie mexhie kaayieya.

Khieniewie,Asakediwanaaghakokisuiwietsukeshuuthanglaa
adsu jjuli waatun likie. Aghanang kisu ma adsu ngwenshu-o
keben muya. Ciwie ma maghipviu ntsa khiche, “Thowa na
nmesella Asakediwa kekhang ntsawa ji adsu pa ngwen nuo?
Imi khangki nyienlilaa hi kezu
ncuqe kitan tsitie saya keben
na!” Ma shinkidemi kesungpie
thowa na madsu pa ngwen
chikhye bhashi waathsu.
Shinkidemi na akoza .
aghaawa sho. Ciwie ma
aghako xxhiisaa Kupogho
ayeko chhupie ma dhamang
ntsa keben muya. Shinkidemi




na Kupogho wie shula khiche,
“Hie  Kupogho! Asakediwa
kekhang ntsawa na no mi wie
anon nghiethaa benla. No aye
kechhu tsa madsu pa ngwen chi 4
ben na. Ma khikechi na mami gl 2%
khangki nyienlilaa ma kezi™

ncuqe kitan tsutie saya keben na

kesa khiben na.” ~
Kupogho aye chuto keben tangwa ghaanchi nuo cenn

maghazu tsoomezie, shamulu nuo zii ntsa kesa kisi makwo
na bfushiche. Ma tsii khupie Shinkidemi cu nuo ma kiza,
“Waa Asakediwa kekhang ntsawa keghuiulla makenyen tsuu
ijjietie haatie huocho nuo zu ntsa kesa benla nminuo”.
Shinkidemi na ma Asakediwa wie whaniing nuo ma
kiza, “O Asakediwa kekhang ntsawa, hi ndsu pa ngwen
chikebenwa medu yatha li.” Tsli sienwie ma Kupogho ghazu
khupie Asakediwa ciinuo ma kiza, “Ma makenyen kisii khupie
kesungchi ben nuo ma chuyamvu keben wali thathuo, no tsui
no kenyen majie tie huocho nuo zu ntsa kesa benla nminuo.”
Asakediwa na Kupogho kenyen tsi ghaanche nuo
makitanlaa makenyen paghaghuo tsi ghaanchi. Kupogho
kenyentsu ghaan pie ma keqghethi ketun sasha. Ma
— kemeshin tsuu aghaansa
haa di ntsa nuo kemese
ntsajie sabenla benli
meshin. Mabvi sengnuo
ayienong wie bvusha nuo
aghako xxhusaa wie matsi

I nmununglaa sha.




A.Haathuhaa luonung che:

R o ol

7.

Pala cuikie wie thotho ben?

Asakediwa khaatie kesa na maghinaa?

Thowa na aghako pa nhgwen che?

Shinkidemi mowa khipie kupogho kiza ?

Kupogho ma Asakediwa Kekhang ntsawa mese gwie?
Kupogho na ajui khaatie luoniing pie Asakediwa
kekhang ntsawa kesungche?

Pala cukie ssakhiin wie thowa na thowa mese?

B. Haathuhaa wie atsintsa nyienlilaa atsintsa
nkenyien zhuche.

1.
2.
3.
4.

5.

Asakediwa na Shinkidemi miwie maghipvu
Kupogho na aghako pa nhgwen che
Asakediwa mi khangki nyienlilaa ma kezu ncuge kesa
kitan adsli pa ngwen yaben
Kupogho makenyen keshong tsupie Shlnkldeml shon
cu

Asakediwa na kupogho makenyen ghazii mu nuo ma
mese

C. Majjuge patie wa gheche.

1.

Akoza

a. Aghako kezza kiu
b. Aghazhi

c. Acliucien

L N Wi

2. Anyiesha

a. Palako ()

b. Anyieshaa pie kenakaghakesa ( )

c. Adsu kemethaa ()
3. Kekhang ntsa.

a. Kezu ntsa ()

b. Atsikemexhie ()

c. Aghaansa makenyen nkemi ()
4. Keqhethi

a. Lebenketso ()

b. Kaghama ()

c. Padaghe ()
5. Aliessen pakhaghuo

a. Aliessen kesha ()

b. Aliessen kefuu ()

c. Aliesen kezien ()

D. Zhucuo kisutan zhuchi:
a) Maciukie adhichi wie:

b) Maciikie manoo wie:

c) Macukie massakhun wie:

E. Njulr wiena pala cukie haa khipie no Dikha
kizanung chi.




LessonN b6

ApamMyie gHe itHU
pviketin

Chuyathsu ketuinthu:
1. Apamyie ghe nyang chiiya ben.

. Sshuka tsiui chuyali nuo si.
. Sshuka kenyie wiena kekeghuili tsii luonuing yaben.
. Zhiicuo lekedei wie na sshuka cukie khiya ben.

. Apamyie ghe ithu jieli amiezza kepa jie lilaa pie tempaghathi
nuo mamun benthi saya ben.

Ishini lithuo Tizennung nuo Thanbenlo. Ishini miezza thu
tsuli apamyie ghe haa pvu tin.




Nza na akukughuon Meikughuon
li ci ketun tsii kughuon tin nuo
kemphithsii Ananthsi li ci ketlin tsi
mphi tin. Ithu akhwiesaa, akhwe,
akesshu keghan nuo khuonaa
thinghi thulaa pvi tin. Ithu na amoo
pie ketyi pala kechikhan Apheghe li
ci ketiin laa hupvi tan.

Npviizza na akwo miwa

tsa agaxxha pvu tun.
Npviuzza na Alonkeyathsu

li ci ketun athsii laa mphi
tun. Npviizza na akwo
ssanwa tsa akaneen pvi
tiun. Npviizza na tamakud,
akhagghu, akwenkeghan,
ayan, akhuonaa thinghi nuo
accukeghie thulaa pvu tun.




Nza ithu miezza tsuit Ghawielie kekhan matsi ghaaki ntsa
kesa laa pvi tun. Npvizza liekekhan tstupie tamaku li ci
tun.

Npviuzza na ahnu, appie
nuo atsunhi thu seng
tun. Haathu haa kegule
wie, asa kejughu wie
nuo aghienyi thu wie
khweeyali kesa ghena
seng tun.

A.Haathu haa luoniing che:

1. No miezza wie Apamyie thsuthu nza mphi ketun nyang

zhiiche.
2. No miezza wie Apamyie thsiuthu npviuzza mphi ketin
nyang zhuche.

. Nomiezzawie nza ameni kughuonthu manyang zhuche.
No miezza wie npviizza ghe akwo ssanwa pvuketiun
nyang zhuche.
. Npviizza ghe adeshi juwie pvuketiin manyang zhuche.
. Atsanqu tsuna mangnuo?
. Nza lie kekhan tsi khaatieli ci tiun?
No khaatasha wie apamyie ghe haa pvutun?

B. Luoniing tie kesawa gheche:
1. Nza ghe akesshil na ssnwa pvi ketun.

(a) Assiikhu (b) Akughuon (c) Akanen (d) Ayan
2. Accii kewhun bhan npvuzza pvi ketun.

(a) Akhunaa thinghi (b) Kemphithsi

(c) Accukeqghan (d) Akhugghti
3. Npvizza adeshi juwie pvu ketlin.

(a) Agaxxha (b) Akwenkeghan (c) Ahnu (d) tamakui
4. Nza akwen wie ghan pvu ketun ghe.

(a) Kemphitsu(b) Asshiijie (c) Adsunhi (d) Akhwisaa
5. Npviizza ghe alie wie chipvi ketun

(a) Appie (b) Tamakui (c) Ayan (d) Akaxxha
6. Kemphithsii nza mphi ketun

(a) Akughuon (b) Akhuonaa thinghi

(c) Atsanqu (d) Ananthsu

C. Kecin-kenaalie (discussion) — Nyu miezza pamyie
thsimeni kisi no nengthi kesa khiche. Khiena no tsi
nengtin? ngweghiwa ssinuo tsu kecin-kenaalie.

D. No pamyie thsumeni kislli-kisulilaa toonche nuo
tst nyang zhuche. (npvuzza, nza papa thsimeni
toonthsu).

E.No dikha (class) wie apamyie kaxhang yeen pie
kechuthsilie ghanang sa/ben. Npamyie ghe nmiezza
sengketun thutsi pviinuo dikha wie gha. Kentumilie
(turns) nuo apamyie thsumeni kisusli cukie pie
kekizalie, tsu nsengthuo keyishu/kemecchan nuo no

khiena tsu nengtiinkhye khi.




F. Toontsi ssanwa khuchi kethien thu wietsii ghaanche
nuo miezza thu pie tsu ghapitie che.

ﬁ Konyak

Zeliang

Kuki

Pochury

Sangtam

Khiamniungan

Yimkhiung

Rengma




Lesson 7

Cilaa kiu meshincuo che

Cilaa kiu ashiuu meshin-nung
che

Cilaa kiu ghalinung che
Cilaa kiu kesami tesheniing che & "%J

7
< .
Cilaa kiu cunting che q ‘& N
e

Cilaa kiu chupfuning che

Cilaa kiu alen daghaa wie

Tsuwa tsa methaa, ghaanxhie
nuo kemexhie ntsa.

Kelhoukhrieno Savi




Ajuu jjuge haathu haa chuya.

1. Meshincuo — Atu asien ghena meshin keya nyi.

2. Nyushui kemeshin - Anyi tsute ghena kemeshin nyi.

3. Nanketezin — kemexhie wa ghena mulhuo ketun.

4. Kesamidesheniing - kemexhie wa kitan ghaan ketiin.

5. Chudekeda — chudemethaa- thaa ya kesa.

6. Lebenkepvii — keten kesha nuo xhang ketuin nyi.
(kesing kepvuquo kekule)

A.Zzakeci haa akhan, mieshoo kenini nyienlilaa
mieshoo kisu tsutie nuo si.

B. Mang lenwie no cilaa ghalining, kesami
teshenung nuo chupfuning ya mexhie khye
pahan zhuche.

C. Ajul khuchi kethien haa seng nuo zhucuo
leketei kesa cuuche nuo no dikha thughena ajuu
haathuhaa mesikkhali siche.

kemeshincuo, kaghali, xhiecuo




LessonN 8

ItHU Kedekevil Wie
AgHaaN - |

Chuyathsu ketunthu:

. Aghaan kwo kepapa kesa nyang chiiya ben.
. Sshuka tsii si nuo chuteketa saya ben.

. No kaxhang penwie acchantong kepapa mu ketiunthu
nyang chiisheya ben.

. Acchantong cukie nuo ma nsengthuo keyishi thu tsu
zhuicuo lekedei chiiya ben.

. Acchantong nsengthuo keyishii nuo tsiithu m hee
thuo keyishii chudeketa ya ben.

. Sshiulka wie haa ajuu kepapa sengnuo zhucuo lekedei
wie cuuchu yaben.

Ithu ketekevili wie aghaan kepapa kesa muya mexhie.
Aghaanlaa kaxhanglie kebenjie. Mathu laa axhathashu nuo
shiughui tin. Mathu laa mashi waa tun. Aghaanthu haa
ithu ghena nsengthuo keyishu ntsa. Aghaan pahan na kedidi
nuo zil ntsawa. Aghaan pahan na kezza kiekie nuo kehha ma
kezi nmi.




Athipi (Alder) Asoyhon (Pine) Alahu (Banyan)

Aghaan kedithu:
Aghaan kedi, kesie nuo ziikeghe kesathu tsupie
Acchantong li ci tln.
Mathu cuunaa tsa ji ntsawa benla tin.
Mathu na meshuonghe ngan tun. »

. Maciiunaa
Acchantong matong tsa ziikeghe Aghaanwa
benla tun.
Macchan tsiipie matong li ci tun.
Acchantong na akekhwen, ketsau
nuo acchan pie ithu ci tun.

Matong

Ayaan (Oak), Amedun (Chestnut), Athipi (Alder), Asoyhuon
(Pine), Alahu (Banyan), amethi (Mechinga), plum

(Plum), Alecuu (Simul), Ajukhaa (Walnut), Kkhagghabvi
(Fig), Athama (Naga Tenga), Nsu-o (Orange), Ashhiilie
(Gooseberry), Amcushhiulie (Peach) tsuthu tsa ithu
kedekevuiu kejonlaa ben.

A. Aghaan kisu toonche nuo makwo nyang kepapa kesa
zhuche.




B. Haathu haa luonuingche:

1. Acchantong no kaxhang pen wie muya ketun thu nyang pahan
zhuche.

2. Ketsau no kaxhangpen wie muya ketun thu nyang pahan
zhuche.

3. Acchantong ithu wie kaxhaa cchan nuo kecan cchan pie cu
ketiin thu nyang pahan zhiche.

4. Acchantong nsengthuo keyishu keben mang mang?

5. Khiena acchantong haa kaxhanglie keben li khiya mexhie?

6. Acchantong maben shiichi dhathuo ithu khaatie sasha ben?

C. Amgu noo wie ajui jjuge chikethien tsiipie
makaghacaanpen chipang che.

Ketsau, Shieghuu, akekhwiin, Ajukhaa, Alahu

1. Asshiilie tsa tong
2. Acchantong kedi akekhwiin sacu ketiin tsa
tong.
3. tong tsa ketsau laa nuo kaxhaa cchan laa ci tun.
4. Acchantong thu aghani kesaa wie ithu sacu tun.
5. Acchantong thu haa kaxhanglie kebenjie kepaghenanyien ma
tun.

D. Ajuu haathuhaa sengnuo zhucuo cuuche.
Kedi, Kezza, Kesie, Shieghuu, Ketsau, Akekhwun,
Acchantong, Kehha.

E. Acchan mawa kepapa kesa no kaxhangpen wie
muya ketiin saghuo pie nlesushien dachi nuo

manyang zhuiche.




SiMMuUN 9
IHHU Kedekev

AgHaan - 1l

Chuyathsu ketunthu:

1. Sshuka haa sinuo chiidekeda yaben.

2. No kaxhangpen wie aghaan kezzathu nyang kepapa
kesa chusheya ben.

3. No kaxhangpen wie aghaan muketun Achughi,
Apagha, Acchann kelie ketiin nuo Ghapvuu kelie
ketun thu tsii chishe kepapa saya ben.

4. Aghaan kezza kenuo thu nsengthuo keyishi thu tsu
chiiya ben.

5. Aghaan kezza kenuo thu cukie tsu zhlicuo lekedei
wie chiiya ben.

Aghaan kezzathu haa acchantong mi zzaki.

Matong tsa ghabasei nuo kehha.

Tsathu tong tsa mesikhaan nyien.

Achughi, Aghaan dawa, Acchan kelie ketiin nuo Kelieghaan
thu haa aghaan kezzakenuo li khi tun.



Achughi:

Achughithu haa aghaan kezzakenuo. Matong na kezza kiekie,
ghabasei, pahan na zukeghe nuo maciuinaa matong tsa
acchan sazzabenlatun. Rose thinghi, Agakun nuo Akhiughuu
thu haa ithu kedekevuil muya ketiin achughi ghaan.

Aghaandawa:

Aghaan dawa haa laa aghaan kezzakenuo. Matong na beyei
nuo mjjuthei kesa. Aghaan dawa thu haa ashakiu ju kitan
xhang tun. Chhullakhwen, Axhuonxhuon, Acchan ghazzan,
Aso, nuo Axhaayienthu haa ithu kedekevuii muya ketunthu.

Acchan kelieghaan:

Aghaan pahan na kehha kesaliena makitanlaa mshuonghe
ngan nuo shieghuiya metin. Mathu na Aghaan pahan
nyienlilaa acchan thu kekega nkeseng makitang laangan meya.
Haathu haapie Acchan kelieghaan li ci tun. Kekelieghaan haa
matsaanzui pvu tun nuo matsaanzui tstipie haki pvinuo kelie
bviu tan. Ajjukuobi, Ameji, Kurphela, Iskus, Khopieziiii nuo
Akaxha xhaatie thu haa Kelieghaan ithu kedekeviii wie muya
ketiin thu.

Ayekelieghaan:

Aghaan pahan na aye wie kelie tun. Tsukhan pie
ayekelieghaan li ci tun. Ayekelieghaan haa matong nzi.
Makitanlaa khaaki ngan ya metiun. Axhamie nuo axhaa
kemenyuwa thu haa kelieghaan ithu kedekevui wie muya
ketunthu.




A.Haathu haa luoniuing che:

i) Xhankedemuo aghaandawa ithu tsaketun pahan
nyang zhuche.

ii) Acchankelie ghaan no mabi/mawa tsaketiin nyang
pahan zhuche.

iii) Ghapvuukelie ghaan no mabi tsaketliin nyang keni
zhiche.

iv) No Asanko benla nmi? No asanko wie mowa pie
yaantsa tin?

B. Khishe (statement) haathuhaa anh (true) la nyien

(false) khye khi.

1. Kepagha (herbs) thuhaa kesie xhang mten.

2. Kelieghaan (creepers) thuna makitanlaa nganya tin.

3. Butina haa kepagha (herbs) jaawie kedsutsongca
kisu.

4. Aghaanbhun (shrubs) thuna mathu ge (stems) na
bebei (soft) mejjudhei (green).

5. Qhankighaan (climbers) thuna nganyali kesaliena
tenbvi (stand) nsengthuo yishutun.

C.No kaxhangpen wie awenjal/ketsau muya ketiin
thu khupie haa cchakho papa pen zhuche.

Acchankelie
ghaan

Achughi Aghaandawa Ayekelieghaan




D. Ajuukekhi kegule (Speaking Activity):
No kedekevuu wie muya ketun ; kepagha ( herbs),
aghaanbhun (shrubs), kelieghaan (creepers) nuo
ghankighaan (climbers) sengnuo dikha shuondhi
(classroom) wie gho. Tsa mowa ghaan khye khitekeda
(describe) che nuo pie sengketiin zhlicuo (sentence)
keni, kecheen zhuche.

E. Keten kessha nuo kegule (project work):

Kessansi kekeqa sengnuo haathu sache:

* Aye ico bhaya nuo khupie no Dikha awenja sanko
saya.

 Aghaan nuo palacughe no kebenpen wie muya
ketiinthu tsuipie yaan che.

 Akhan khan saya nuo matssu tssu wie Dikha sanko
tsit nuncca nsathuoyishu.

* Asanko sanuo mukeya tsu khupie Dikha jaawie
geshuiuya mexhie nyienlilaa tsu khupie jieghuu pie
Dikha ghena apisa saghuoya mexhie.




Lesson 10
KegHaitHu Nyuwakui

Naga na kaxhangyeen kemexhie kujonlaa ben. Tsiui walithuo
ithu pallamyie na ithu ssansi kecu. Keghai nyuwakuu thi
kesawa haa kaxhangyeen kemexhie jaawie kisu.

Ithu Naga
kaxhangyeenwa haa
ithu khaatie keqhai
nyuwakui tun khye
alen kujonwie ithu
cuca tun.

Khaatasha wie R S -
keqghai nyi kisii ajen .2 U
noo dogho llakhye 4.4 5
ithu shagha nuo e ")
abin dukho pie ncii .
thuoyishu. -




Khaatasha wie keqhainyi
kist ajuu khi khye, ithu
cenn nuo majul nkenaa
thuoyishu.

Ithu khaatasha
kekeccunienlie wie
waakhye, keqghai ya
atuwa sa ajui nkhithsi
thuoyishu.

Kieshuuthang
wielaa keqghainyi
medu keya wie ithu
ma ccunienthughui
nsathuoyishi.




Keghai kessansijuil kemexhie tsu ithutsu kenaa nuo
nnyiethuo yishu.

Ithu gi wie ithu mang/mowa saya xhie khye khupie
keqghaithu nkeqa thuoyishu.

Ithu pallamyie kaxhangyeen kemexhie haaithu keben keyien.
Tsuthu ts pie mali nyienlilaa bhadaghaa thsu yishi.

Keghai kenyikuu kesawie ithu kaxhangyeen tsu nuncca ya
ben.




Ajuu jjuge:

1.

U

Apallamyie — Khienie xhang nuo shuu kesathu.
Mamuin keben — Nsengthuo keyishu jie.
Nyuwakui — Nyu kemexhie keneng.
Nzaamughuu — Anyi tsute meshinpi kemexhie.
Kemecchan ketsikugho - Kaxhang yeen.

A. Haakhan luoniing che:

1.

Khaatasha wie keghai nyi ajen noo dogho llakhye, no khaatie
nsathuo yishii?

. Khaatasha wie keqghainyi ajul khi khye, no khaatie nsathuo

yisht?

. Ithu Naga kaxhangyeen apallamyie wiena ketsi sengnuo kugho

mamun keben ntsawa tsuna mangnuo?
Khiena ithu Naga kaxhangyeen kemexhie tst khielaa pie
malithsi yishi nyienlilaa bhadaghaathsii yishii nuo?

B. (A) pie atsintsa nuo (N) pie mieliekemesa amgu
chikethien wietsii zhuche.

1.

w

Kishuuthang wielaa ithu keqhainyi ccunien thughui
nsathuoyishi .

Ithu keghaithu kekegawa nyien?
Ithu keghai thu jui nkenaa thuo yishi
Ithu keghai kessansi jui kemexhie tsi nyie yishu




C. Ajul kethighui chii keya tsupie kaghacaanpen zhiipang
che.

Munkeben (value), Abviipa kaxhangyeen (cultural heritage),
Nyuwakil (respect), Pamyie (forefathers), Mzaamahghiii (polite)

1. Supahe thuna kekulizinsu (salute) wiena kegule
sache.
2. lpajja na apviishang pie hi ssansi.
3. lthu thuna amapi kejon kuwaa tsstiwie anu haa sshu
(established).
4, heepie kethien tsa pala kemecchan kemexhie.
5. Liehi na anyi tsiite tuwie tun
D. Ssanwa zhughuo (listed) kethien thuhaa kunyuwakui
(respectful) nuo nkunyuwakui (disrespectful) yeencukie
kedsutsongca. Si, ssazhu (sort) nuo kedsutsongca pie ali
(column) patie wie chi.
kegeshui (sharing), ajuu; no “nchalaa (please),”
”sazedhali (sorry)”, no nkesingcha (thank you),
mzaamahghiii juli nuo kecca jui keseng, nyu wie mahghaa ki kesa,
nyu ajui khi keben wie cenn nuo kekenaa, apviukemenyiin,
ayiin nkenyie, dhashadhala (littering),
hi kepaze meshin shekeya, paze nuo nyu hi ssansi thuo tsi
keluoniing,
kemmvi nkemu wie aghipviiwaa ketiin, atssu wie xhang ketiin (being on
time).

kunyuwakiuiu (respectful) nkunyuwakiiii (disrespectful)




E. Kekeccunienlie:
Akhan akhan saya nuo alen pahan wie khaatie nuo
keghaithu nyuwakuiii ya mexhie khye keccunielie che.

